
A Mhúinteoir, a chara,

An gcreideann tú go bhfuil sé ar ár gcumas todhchaí
níos gile a fhás? Rud éigin níos úire, níos bríomhaire,
domhan níos sona? Ag An Post, aithnímid go bhfuil 
an cumas ag gach duine againn athrú agus fás 
dearfach a chur chun cinn inár bpobail agus níos 
faide i gcéin.

Samhlaigh todhchaí ina mbeidh ár n-iarrachtaí
comhchoiteanna cosúil le síolta a chuirtear in
ithir ár bpobal. I mbliana tugaimid do dhúshlán
gníomhartha dearfa a roinnt a chuirfidh feabhas
ar phobail na hÉireann don todhchaí. Ní focail
ar pháipéar amháin atá i gceist, ach céimeanna
inbhraite a dhéanfaidh difríocht.

Ionchuimsitheacht a chothú do dhaoine scothaosta
agus soghonta sa phobal, prionsabail laghdú,
athúsáid agus athchúrsáil a spreagadh, spásanna
don phobal ar nós gairdíní agus leabharlanna
a bhunú, mar shamplaí, nó clubanna a thosú le
haghaidh spóirt agus caitheamh aimsire, táimid
ag súil le bhur dtuairimí chun athrú dearfa a
dhéanamh sa bhfíorshaol. Teastaíonn scéala uainn
faoi thograí beaga agus móra a chosnaíonn agus a
fheabhsaíonn ár bpobail.

Bí linn ar an iarracht seo mar sin, chun cur le fás,
folláine agus inbhuanaitheacht ár dtíre dhil, Éire.
Cuirimis na síolta don todhchaí ar féidir linn a
mhúnlú agus a bheith bródúil aisti!

Comórtas Scríbhneoireachta An Post

Chun páirt a ghlacadh i gComórtas 
Scríbhneoireachta An Post “Aire a Thabhairt dár 
bPobal”, lean na céimeanna seo a leanas. Cabhróidh 
na leathanaigh seo a leanas leis na daltaí a gcuid 
iontrálacha aonair a chruthú!

Céim 1: Fiosraigh conas is féidir linn 
gníomhú chun pobail ionchuimsitheacha, 
comhbhácha inbhuanaithe a thógáil.

Úsáid an Treoir don Mhúinteoir ar na leathanaigh 
seo a leanas chun ceisteanna tábhachtacha maidir 
le tionchar dearfa pobail a fhiosrú.

Céim 2: Leid Scríbhneoireachta  

Úsáid an cárta samplach thíos. Iarr ar do dhaltaí 
Teimpléad 1 nó Teimpléad 2 a úsáid chun cárta a 
scríobh ag gabháil buíochais le duine ina bpobal as 
aire a thabhairt dó.

Céim 3: Seiceáil do Chuid Oibre

Ba chóir daltaí a spreagadh chun a gcuid oibre a 
sheiceáil.

Céim 4: Seol isteach é!

• Líon isteach foirm iontrála le haghaidh gach 
dalta agus greamaigh an chóip lámhscríofa 
lena n-iontráil.

• Seol é chuig: 
Comórtas Scríbhneoireachta An Post  
Bosca OP 13287 
Saorphost FDN7461 
Baile Átha Cliath 1

• Is é an 28 Márta 2025 an spriocdháta chun 
iontráil a chur isteach.

Treoir don Mhúinteoir
Aire a Thabhairt dár bPobal

Tá súil againn go bhfuil lúcháir ort a bheith páirteach i gComórtas Scríbhneoireachta bliantúil An Post.  
Tá Treoirleabhar an Mhúinteora curtha le chéile againn chun cabhrú leat scríobh cártaí a éascú i do rang.

1. Réamhrá

Taispeáin na sleamhnáin do na daltaí agus
cuir ceisteanna spreagtha orthu. Féadfaidh na 
daltaí smaointe a mhalartú i bpéirí agus b’fhéidir go 
mbeadh corr-nod ag teastáil uathu.   

• Cad is brí le ‘pobal’?

• Cad iad na pobail a mbaineann tú leo? (Smaoinigh 
ar do bhaile, do chlubanna, na háiteanna a 
dtaitníonn sé leat cuairt a thabhairt orthu)

• Cad a thaitníonn leat faoi do phobail?

• Cé a chuidíonn le haire a thabhairt do do phobal?

• Conas a thugann tú cosaint nó aire do do phobal?

• Cad a mhothaíonn tú faoi a bheith páirteach i bpobal?

• Cén fáth go bhfuil sé tábhachtach a bheith i bpobal?

 ○ Cén chaoi a bhfuil na daoine sna híomhánna 
seo ag tabhairt aire dá bpobal?

Cuir i gcuimhne do na daltaí go bhfuil sé
tábhachtach pobal a thógáil timpeall orainn, mar
a dhéanann an t-oibrí poist nuair a bhíonn litreacha
á seachadadh aige.

• Mínigh cuid de na focail thábhachtacha do na 
daltaí:

 ○ Aire: “cineáltas, aire agus freagracht a léiriú 
chun folláine, sábháilteacht agus sonas 
daoine nó rudaí atá i ngátar a chur chun cinn.”

 ○ Cothaigh: “grá, cúram agus aird a thabhairt 
chun cabhrú le rudaí, daoine nó pobail fás 
agus a bheith sásta.”

 ○ Pobal: “grúpa daoine a chónaíonn i gceantar 
ar leith nó a bhfuil spéiseanna i gcoiteann 
acu, ar nós an spóirt a imríonn siad.”

 ○ Inbhuanaithe: “aire a thabhairt dár 
bpláinéad, an Domhan, ionas go mbeidh sé 
folláin go ceann i bhfad.”

 ○ Laghdú, Athúsáid, Athchúrsáil: “bealaí le 
bheith níos cineálta don Domhan agus 
dramhaíl a laghdú.”

 ○ Bithéagsúlacht: “na plandaí agus na 
hainmhithe éagsúla a mhaireann sa dúlra.”

 ○ Éagsúlacht: (A bheith mar an gcéanna, agus 
difriúil): “cairde a bheith agat atá éagsúil óna 
chéile ar bhealaí maithe.”

 ○ Ionchuimsiú: (Ag cur fáilte roimh chách): “a 
chinntiú go mbíonn deis ag gach duine a 
bheith páirteach agus spraoi le chéile.”

• Pléigh (mar rang iomlán, i ngrúpaí nó i 
mbeirteanna) na híomhánna ar na sleamhnáin. 
Spreag plé ar na híomhánna, agus iad á n-úsáid 
mar spreagadh chun tuiscint na ndaltaí ar na 
hábhair a mheas. Spreag agus ceistigh de réir 
mar is gá chun cur lena dtuiscint ar an tábhacht 
a bhaineann le pobail ionchuimsitheacha agus 
chomhbhácha a chothú.

• Rólghlacadh na gCúntóirí Áitiúla: Roinn an rang 
i ngrúpaí beaga agus tabhair ról do gach grúpa 
mar chúntóir pobail (m.sh. oibrí poist, dochtúir, 
comhraiceoir dóiteáin). Déanfaidh na grúpaí 
rólimirt gairid ar an gcaoi a dtugann siad aire 
don phobal agus tabharfaidh an chuid eile den 
rang buille faoi thuairim cé hiad féin agus conas  
a chuidíonn siad.

2.  Léamh agus Scríobh

• Léigh an litir shamplach do na daltaí. Más féidir, 
taispeáin dóibh é.

• Iarr ar dhaltaí cárta a scríobh chun buíochas 
a ghabháil le duine éigin ina bpobal as aire a 
thabhairt dó.

• Iarr ar na daltaí ceann de na teimpléid a 
chuirtear ar fáil a úsáid.

3. Iontráil a Chur Isteach
• Scríobh an leagan deiridh den chárta sa 

teimpléad a chuirtear ar fáil. D’fhéadfaí cóip a 
dhéanamh den chárta agus é a choinneáil le 
taispeáint sa seomra ranga nó le roinnt leis na 
tuismitheoirí.

• Comhlánaigh an fhoirm iontrála agus cuir na 
hiontrálacha chuig an seoladh ar leathanach 1 
den cháipéis seo.

Cárta Samplach - Teimpléad 1
Iarr ar na daltaí machnamh agus plé a dhéanamh ar dhuine éigin ina bpobal ar mhaith leo buíochas a 
ghabháil leo as aire a thabhairt don phobal. Mar shampla, oibrí poist, maor tráchta scoile, bailitheoir 
bruscair, fiaclóir, comhraiceoir dóiteáin, nó daoine eile.
Iarr ar na daltaí cárta a scríobh ag gabháil buíochais leis an duine seo i dTeimpléad 1 nó i dTeimpléad 2.



Cárta Samplach - Teimpléad 2
Iarr ar na daltaí machnamh agus plé a dhéanamh ar dhuine éigin ina bpobal ar mhaith leo buíochas a 
ghabháil leo as aire a thabhairt don phobal. Mar shampla, oibrí poist, maor tráchta scoile, bailitheoir 
bruscair, fiaclóir, comhraiceoir dóiteáin, nó daoine eile.
Iarr ar na daltaí cárta a scríobh ag gabháil buíochais leis an duine seo i dTeimpléad 1 nó i dTeimpléad 2.

